VENDIM
Nr. 34, daté 1.11.2021

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Vitore Tusha kryetare;
Marsida Xhaferllari  anétare;
Fiona Papajorgji anétare;
Altin Binaj anétar;
Pérparim Kalo anétar;
Sonila Bejtja anétare;
Elsa Toska anétare,

me sekretare Belma Lleshi, né datén 28.10.2021, mori né shqyrtim né seancé plenare mbi bazé
dokumentesh, ¢éshtjen nr. 4 (A) 2021 té Regjistrit Themeltar, ¢ u pérket:

KERKUESE: Shogéria “Zyra e Pérmbarimit Privat ARB” sh.p.k., pérfagésuar nga administratori,
Alban Ruli.

SUBJEKTE TE INTERESUARA: Shogéria “Banka Kombétare Tregtare” sh.a., shoqéria
“Korporata Elektroenergjetike Shqiptare” sh.a.

OBJEKTI: Konstatimi i shkeljes sé aksesit né njé gjykaté té caktuar me ligj.

Konstatimi 1 shkeljes sé€ afatit t€ arsyeshém dhe pérshpejtimi i procedurave né gjykimin e ¢éshtjes
civile nr. 11118-02028-00-2016 akti, daté regjistrimi 15.6.2016 dhe té ¢éshtjes nr. 7 regjistri, daté
30.12.2020 né Gjykatén e Larté té€ Republikés sé Shqipérisé.

Konstatimi i mungesés sé¢ njé mjeti efektiv pér konstatimin, démshpérblimin dhe pérshpejtimin e
procedurave té sipérpérmendura.

BAZA LIGJORE: Neni 42, pika 2, t¢ Kushtetutés sé Republikés sé Shqipérisé; nenet 6, pika 1
dhe 13, t¢ Konventés Evropiane pér té Drejtat e Njeriut (KEDN]J); ligji nr. 8577, daté 10.2.2000,
“Pér organizimin dhe funksionimin e Gjykatés Kushtetuese té Republikés sé Shqipérisé”, i ndryshuar
(ligri nr. 8577/ 2000).

GJYKATA KUSHTETUESE,

pasi dégjoi relatoren e ¢éshtjes Elsa Toska, shqyrtoi parashtrimet e kérkueses, shoqérisé “Zyra e
pérmbarimit privat ARB” sh.p.k., prapésimet dhe géndrimin me shkrim té subjektit té interesuar,
shoqgérisé “Banka Kombétare Tregtare” sh.a. (BKT), e cila kérkoi rrézimin e kérkesés, konstatoi
mungesén e prapésimeve me shkrim t€ subjektit té€ interesuar, shoqéris¢é “Korporata
Elektroenergjetike Shqiptare” sh.a. (KESH), si dhe diskutoi ¢éshtjen né térési,

VEREN:
I
Rrethanat e ¢éshtjes



1. Shogéria “Zyra e pérmbarimit privat ARB” sh.p.k. (kérkuesia), ka lidhur kontraté shérbimi me
KESH-in me objekt kryerjen e shérbimit pérmbarimor pér ekzekutimin e titujve ekzekutivé, pas sé
cilés ka filluar procedurén pér ekzekutimin e tyre népérmjet njoftimeve drejtuar bankave té nivelit té
dyté. Gjaté kétyre procedurave, ajo ka konstatuar se BK'T-ja nuk ka pérmbushur urdhrin e saj pér sa
parashikohej né titullin ekzekutiv.

2. Né datén 28.5.2014, kérkuesja ka paraqitur kérkesépadi né Gjykatén e Rrethit Gjyqésor Tirané,
duke paditur BKT-né, ndaj sé cilés ka kérkuar shpérblim pér démin pasuror e jopasuror té€ pésuar,
pér fitimin e munguar, si dhe pér kamatat ligjore pérkatése sipas normés Tribor njéditor té vendosur
nga Banka e Shqipérisé, deri né datén e ekzekutimit t€ vendimit té gjykatés.

3. Gjykata e Rrethit Gjyqésor Tirané, me vendimin nr. 3048, daté 15.4.2015, ka vendosur rrézimin
e padisé. Né datén 29.4.2015, kérkuesja ka paraqitur ankim ndaj kétij vendimi né Gjykatén e Apelit
Tirané, e cila, me vendimin e saj nr. 944, daté 21.4.2010, ka vendosur lénien né fuqi té tij.

4. Ndaj vendimit té¢ mésipérm, né datén 20.5.2016 kérkuesja ka paraqitur rekurs né Gjykatén e
Larté dhe ¢éshtja éshté regjistruar me nr. 1111-02028-00-2016, daté 15.6.2016, por qé ende nuk
éshté gjykuar.

5. Né datén 14.12.2020, kérkuesja ka paraqitur né Gjykatén e Larté njé kérkesé pér konstatimin e
shkeljes sé afatit té arsyeshém dhe pérshpejtimin e procedurave né gjykimin e ¢éshtjes civile né fjalé,
bazuar né nenet 399/1-399/12 té Kodit t& Procedurés Civile (KPC).

6. Me shkresén nr. 3102/1 prot., daté 21.12.2020 “Krhim pérgigie pér konstatim shkelje afati t¢
arsyeshén?’, kancelari 1 Gjykatés sé Larté ka njoftuar kérkuesen se kérkesa pér konstatimin e shkeljes
s¢ afatit t€ arsyeshém dhe pérshpejtimin e procedurave nuk éshté nénshkruar nga njé avokat i pajisur
me akt pérfaqésimi, kriter 1 parashikuar né nenin 474 té¢ KPC-sé dhe, né kéto kushte, e ka kthyer até
pa veprime pér té béré plotésimet pérkatése.

7. Né datén 30.12.2020, kérkuesja ka paraqitur sérish né Gjykatén e Larté njé kérkesé me té njéjtin
objekt dhe pérmbajtje si ajo e datés 14.12.2020, por té nénshkruar si nga administratori i shogérisé,
ashtu edhe nga njé avokat. Kjo kérkesé éshté regjistruar me nr. 7 regjistri, daté regjistrimi 30.12.2020
dhe nuk éshté gjykuar ende nga Gjykata e Larté.

8. Me shkresén nr. 1008/1 prot., daté 1.4.2021, té kancelarit t€¢ Gjykatés sé Larté, né pérgjigje té
kérkesés pér informacion té kérkueses, ajo éshté njoftuar se té dyja ¢éshtjet e saj jané né fazén e
studimit pér t'u shqyrtuar né dhomé késhillimi nga Kolegji Civil 1 Gjykatés sé Larté.

9. Né datén 21.4.2021 kérkuesja i éshté drejtuar Gjykatés Kushtetuese (Gjykata), duke pretenduar
cenimin e sé€ drejtés pér njé proces té rregullt ligjor sipas objektit té kérkesés.

10. Kolegji i Gjykatés né datén 21.5.2021 ka vendosur kalimin e ¢éshtjes pér shqyrtim paraprak né
Mbledhjen e Gjyqtaréve té Gjykatés, e cila né datén 28.6.2021 ka vendosur kalimin e ¢éshtjes pér
shqyrtim né seancé plenare mbi bazé té dokumenteve.

11. Me shkresén, daté 5.7.2021, kérkuesja ka paraqitur para Gjykatés parashtrime me shkrim,
duke informuar se né datén 15 korrik 2019 ka depozituar né Gjykatén Evropiane pér té Drejtat e
Njeriut (GJEDN]) njé kérkesé, e cila éshté regjistruar me nr. aplikimi 39860/19, ku ajo ka ngritur té
njéjtat pretendime sikurse ato qé jané ngritur para Gjykatés.

II
Pretendimet né Gjykatén Kushtetuese

12. Kérkuesja i éshté drejtuar Gjykatés, duke parashtruar né ményré t€ pérmbledhur se jané
cenuar:



12.1 E drejta pér njé myet efektiv pér pérshpejtin procedurash, e garantuar né nenin 13 t€ KEDN]J-sé, té
lidhur me nenin 6, paragrafi 1, t¢ KEDN]J-sé dhe nenin 42 té Kushtetutés, pasi rekursi éshté
regjistruar né Gjykatén e Larté mé 14.9.2017 dhe prej mé shumé se 3 vjetésh nuk ka ende njé
vendimmarrje prej saj. Gjykata e Larté nuk e ka objektivisht t¢ mundur proceduralisht té zgjidhé
ankesén pér shkeljen e kohézgjatjes dhe ndregjen e pasojave, pasi, né momentin qé éshté paraqgitur
rekursi, nuk arrinte t€ formonte efektivisht asnjé kolegj dhe nuk kishte/ka njé kolegj tjetér qé té
shqyrtojé vonesat né shqyrtimin e dosjeve té regjistruara dhe as ankimi te njé kolegj tjetér i Gjykatés
s¢ Larté nuk éshté njé mjet efektiv.

12.2 E drejta e aksesit né njé gjykaté 1é caktuar me lig/, e garantuar né nenin 42 t€ Kushtetutés dhe
nenin 6 t€¢ KEDN]J-sé, pér shkak té kthimit pa veprime té kérkesés pér konstatimin e shkeljes sé
afatit té€ arsyeshém dhe pérshpejtimin e procedurave nga kancelari i Gjykatés sé Larté. Né ¢éshtjen
konkrete nuk ka pasur shqyrtim dhe vendim nga njé gjyqtar, né kuptim t€ nenit 154/a, pika 3, té
KPC-sé, sipas té cilit kthimi i kérkesés pa veprime béhet nga gjyqtari 1 vetém, proceduré qé gjen
zbatim edhe né Gjykatén e Larté. Pér analogji, bazuar né nenin 57 t€ ligjit nr. 49/2012, “Pér
organizimin dhe funksionimin e gjykatave administrative dhe gjykimin e mosmarréveshjeve
administrative”, rekursi kthehet me t€ meta me vendim t€ gjyqtatit. Formulimi né nenin 399/5 &
KPC-sé, duke pérdorur termin “nése”, tregon se kérkesa mund té béhet edhe nga veté kérkuesi, por
nése béhet nga avokati kérkohet prokuré. Interpretimi né themel i1 kancelarit té¢ Gjykatés sé Larté 1
nenit 474 t€¢ KPC-sé &shté contra legem 1 nenit 399/5 t€¢ KPC-sé, qé, pér mé tepér, éshté edhe /lex
specialis pér procedurat né fjalé.

12.3 E drejta e gjykimit brenda njé afati 1¢ arsyeshém, né vecanti né Gyykatén e Larfé, e garantuar né nenin
42 té Kushtetutés dhe nenin 6 t¢ KEDNJ-s€, pér sa i pérket procesit té themelit té ¢éshtjes, té
regjistruar né datén 14.9.2017, si dhe procesit qé€ 1 pérket kérkesés me daté regjistrimi 30.12.2020, pér
konstatimin e shkeljes s¢ afatit t€ arsyeshém dhe pérshpejtimin e procedurave. Né nenin 399/2 té
KPC-sé éshté pércaktuar si 1 arsyeshém afati 2-vjecar pér shqyrtimin e ¢éshtjeve civile né Gjykatén e
Larté, ndérsa né nenin 399/7 t&€ KPC-sé kérkesa pér konstatimin e shkeljes sé afatit t€ arsyeshém dhe
pérshpejtimin e procedurave té gjykimit merret né shqyrtim brenda 45 ditéve. Nga koha e regjistrimit
té ¢éshtjes né Gjykatén e Larté deri né paraqitjen e kérkesés pér konstatimin e shkeljes sé afatit té
arsyeshém kané kaluar mé shumé sé 4 vjet dhe asnjé hap procedural nuk éshté ndérmarré nga
Gjykata e Larté, pérvec caktimit té gjyqtarit relator.

12.4 Né kohézgjatjen pértej afatit té€ arsyeshém nuk kané ndikuar asnjé prej rrethanave té
parashikuara né nenin 399/2 t€ KPC-sé dhe nuk pérbén shkak justifikues as reforma né drejtési, as
procesi 1 rivlerésimit té gjyqtaréve. Si pasojé e késaj shkeljeje, kérkuesja ka kérkuar detyrimin e
Gjykatés sé Rrethit Gjyqésor Tirané qé ti paguajé démshpérblim, si pasojé e mosshqyrtimit té
¢éshtjes brenda njé afati t€ arsyeshém nga Gjykata e Larté, bazuar né praktikén e GJEDN]J-sé né
raste té ngjashme.

13. Kérkuesja, né parashtrimet shtesé té datés 19.8.2021 ka kérkuar nga Gjykata qé mos té marré
né konsideraté prapésimet e subjektit té interesuar, BK'T-s€, pasi ato jané paraqitur nga njé person qé
ka ushtruar pérfagésimin né shkelje té statutit lidhur me kohézgjatjen e mandatit té¢ administratorit té
bankés. Nga ana tjetér, né vijim éshté shprehur se mban té njéjtin qéndrim qé ka shprehur GJEDN]-
ja, sipas té cilit, shteteve iu takon té angazhohen jo vetém né zgjidhjen e situatave té€ ngarkuara, por
edhe té parashikojné sa té€ jeté e mundur ardhjen e njé ngarkese té pérkohshme shtesé pér shkaqe té
caktuara dhe té marrin masat e nevojshme pér té organizuar sistemet gjyqésore né ményré té atillé qé
ato t€ mund té plotésojné kérkesat e nenit 6, paragrafi 1, t¢ KEDN]J-sé edhe né kéto rrethana.

14. Subjekti i interesuar, BKT-ja, ka paraqitur né ményré t€ pérmbledhur géndrimin e saj si
vijon:



14.1 Kérkuesja nuk legjitimohet pér té paraqitur ankim kushtetues individual, pasi nuk plotéson
kriteret e pércaktuara né nenin 71/a t€ ligjit nr. 8577/2000, mé konkretisht kriterin e shterimit té
mjeteve juridike. Proceset e nisura nga kérkuesja jané ende né shqyrtim né Gjykatén e Larté dhe pér
to ende nuk ka njé vendim gjyqésor pérfundimtar, si pér rekursin e paraqitur, ashtu edhe pér
kérkesén me objekt konstatimin e shkeljes sé afatit t€ arsyeshém dhe pérshpejtimin e procedurave.
Ligji procedural civil ka parashikuar mjete ligjore efektive me qéllim qé individit 1 garantohet
mbrojtja efektive né lidhje me cenimin e sé drejtés pér gjykim ose pér ekzekutimin e njé vendimi té
formés sé preré brenda njé afati t€ arsyeshém. Pér rrjedhojé, ¢éshtja konkrete nuk hyn né
juridiksionin kushtetues, pér sa kohé qé ¢éshtjet pér té cilat éshté paraqitur ankimi kushtetues
individual jané ende né shqyrtim né Gjykatén e Larté.

14.2 Lidhur me pretendimin pér shkelje té afatit té arsyeshém, kérkesa duhet té rrézohet pér
shkak se vonesat e gjata né shqyrtimin e ¢éshtjeve konkrete jané rrjedhojé e njé problematike té
pérgjithshme qé e tejkalon rastin konkret, pasi éshté fakt mé se i njohur se si rezultat i zhvillimit té
proceseve ligjore qé i pérkasin reformés né sistemin e drejtésisé, jané pezulluar/shkarkuar njé numér
1 madh gjyqtarésh, me pasojé tejzgjatjen e afateve pér gjykimin e ¢éshtjeve gjyqésore. Por, kéto
véshtirési jané né raport té drejté me té mirén e pérgjithshme qé krijon procesi i reformés né drejtési.
Duke mbajtur né konsideraté elementét e vlerésimit té arsyeshmérisé sé kohézgjatjes sé shqyrtimit té
njé procesi gjyqésor, mosveprimi i1 gjykatés nuk ka ndodhur pér shkaqe subjektive qé lidhen me
vlerésime dhe qéndrime abuzive té gjyqtarit, referuar standardeve té pércaktuara nga GJEDN]-ja.

15. Subjekti i interesuar, KESH-i, ndonése u njoftua rregullisht, nuk paraqiti shpjegime me
shkrim.

III
Vlerésimi i Gjykatés Kushtetuese

A. Pér legjitimimin e kérkueses

16. Kérkuesja pretendon se ka pasur cenim t€ sé drejtés sé aksesit né njé gjykaté té caktuar me ligj,
pér shkak té kthimit pa veprime té kérkesés pér konstatimin e shkeljes sé afatit té arsyeshém dhe
pérshpejtimin e procedurave nga ana e kancelarit té¢ Gjykatés sé Larté. Ajo pretendon se mjetet e
parashikuara nga legjislacioni né fuqi pér mbrojtjen e késaj té drejte nuk jané efektive dhe se nuk ka
mijete t€ tjera né dispozicion, duke kérkuar edhe konstatimin e mungesés sé mjetit efektiv pér
konstatimin e shkeljes sé afatit té arsyeshém, démshpérblimin dhe pérshpejtimin e procedurave, té
garantuar né nenin 13 t€ KEDN]J-sé, té lidhur me nenin 6, paragrafi 1, t¢ KEDNJ-sé dhe nenin 42 té
Kushtetutés. Gijithashtu, kérkuesja pretendon se ka pasur njé cenim té sé drejtés pér proces té
rregullt ligjor si pasojé e mosgjykimit té ¢éshtjes brenda njé afati té€ arsyeshém, lidhur me procedurat
né Gjykatén e Larté.

17. Subjekti i interesuar, BKT-ja, ka parashtruar se ¢éshtja konkrete nuk hyn né juridiksionin
kushtetues, pér sa kohé qé ¢éshtja e themelit éshté ende né shqyrtim né Gjykatén e Larté dhe nuk ka
njé vendim pérfundimtar.

18. Céshtja e legjitimimit (locus standi) Eshté vlerésuar nga Gjykata Kushtetuese si njé ndér aspektet
kryesore gé lidhet me inicimin e njé procesi kushtetues. Sipas neneve 131, pika 1, shkronja “f” dhe
134, pika 1, shkronja “i” dhe pika 2, t&¢ Kushtetutés, si dhe nenit 71 té ligjit nr. 8577/2000, ¢do
individ, person fizik ose juridik, subjekt i sé drejtés private dhe publike, mund té véré né lévizje
Gjykatén Kushtetuese pér gjykimin pérfundimtar té ankesave kundér ¢do akti té€ pushtetit publik ose
vendimi gjyqésor, € cenon té drejtat dhe lirité themelore té€ garantuara né Kushtetuté.



19. Ankimi kushtetues individual, né ¢do rast, duhet t€ plotésojé kriteret e nenit 71/a té ligjit nr.
8577/2000, gé lidhen me shterimin e mjeteve juridike, afatin e paraqitjes sé kérkesés, pasojat
negative t€ pésuara né ményré té drejtpérdrejté e reale, si dhe mundésiné pér rivendosjen e sé drejtés
s¢ shkelur. Kriteret paraprake té pranueshmérisé sé ankimit kushtetues individual jané té natyrés
kumulative.

20. Gjykata véren se kérkuesja, si individ, legjitimohet ratione personae, né kuptim té neneve 131,
pika 1, shkronja “f”, 134, pika 1, shkronja “” dhe 134, pika 2, té¢ Kushtetutés. Ajo ka qené palé né
procesin gjyqésor, pér té cilin ka ngritur pretendime né kété Gjykaté duke pasur interes té
drejtpérdrejté.

21. Njé kriter tjetér paraprak, qé duhet té pérmbushet nga individi pérpara se ti drejtohet
Gjykatés, lidhet me shterimin e myjeteve juridike efektive, g€ pércaktohet nga nenet 131, pika 1, shkronja
“f” dhe 134, pika 1, shkronja “i”, t¢ Kushtetutés, si dhe neni 71/a, pika 1, shkronja “a”, i ligjit nr.
8577/2000. Sipas kétij kriteri kérkuesi duhet té shfrytézojé né rrugé normale mijetet juridike, té cilat
jané té pérshtatshme, té disponueshme dhe té frytshme pér njé ¢éshtje konkrete.

22. Shterimi 1 mjeteve pérbén parakusht qé duhet pérmbushur nga kérkuesi, 1 cili, para se t’i
drejtohet Gjykatés Kushtetuese, duhet té vértetojé se ka pérdorur té gjitha mjetet juridike té€ njohura
nga ligji dhe té mjaftueshme pér té rivendosur té drejtat e shkelura. Mjetet juridike shterojné kur né
varési té rrethanave té ¢éshtjes rregullat procedurale nuk parashikojné mjete té tjera ankimi (shib
vendimin nr. 38, daté 25.4.2017, t¢ Gjykatés Kushtetuese).

23. Gijithashtu, Gjykata ka pohuar se kérkuesi duhet t'i keté pérdorur té gjitha mjetet juridike né
dispozicion pér mbrojtjen e sé drejtés kushtetuese té pretenduar jo vetém formalisht, por edhe né
kuptimin substancial. Duke qgené se mjeti juridik mund té jeté i ndryshém, né varési té llojit té
ankimit, efektiviteti i tij vlerésohet jo thjesht nga fakti qé éshté parashikuar me ligj, por edhe nga
zbatueshméria e tij (shih vendimin nr. 31, daté 4.10.2021, & Gjykatés Kushtetuese).

24. Théné ndryshe, ky rregull nénkupton qé kérkuesi duhet té shterojé vetém mjetet juridike
“efektive”, pérpara se t'i drejtohet Gjykatés Kushtetuese, né kuptimin e shterimit vetém té atyre
mjeteve juridike, té afta pér té rivendosur té drejtén, q€ pretendohet se éshté shkelur. Né té kundért,
veté Gjykata rrezikon té mos konsiderohet si njé “mjet efektiv’” (shib vendimin nr. 33, daté 1.11.2021, t¢
Gyykatés Kushtetuese).

25. Gijykata ka vlerésuar se mijeti juridik pérshpejtues éshté “efektiv’ nése pérshpejton
vendimmartjen e gjykatés né fjalé. Ajo, gjithashtu, ka theksuar réndésiné e parimit té€ subsidiaritetit,
sipas té€ cilit, pérpara se t'i drejtohen késaj Gjykate, individét duhet té shfrytézojné mjetet qé ofron
sistemi juridik. Prandaj, aty ku legjislacioni ka parashikuar njé mjet juridik, Gjykata do té vlerésojé
nése ky mjet éshté ose jo efektiv (shib vendimin nr. 33, daté 1.11.2021, t& Gyykatés Kushtetuese).

26. Né rastin konkret, Gjykata do té vlerésojé nése kérkuesja 1 ka shteruar mjetet juridike né
dispozicion dhe nése kéto kané qgené efektive, pér té garantuar té drejtén e individit pér gjykim
brenda njé afati t€ arsyeshém. Né kété kéndvéshtrim, Gjykata do té shqyrtojé pretendimet e
kérkueses pér mungesén e myjetit efektiv té€ pérshpejtimit té€ procedurave, qé ajo e ka ngritur né
kuptim té nenit 13 t€¢ KEDN]J-sé, si dhe pér cenimin e aksesit dhe té gjykatés sé caktuar me ligj né
kété lloj procedure.

27. Sipas té dhénave té Gjykatés sé¢ Larté, rezulton se rekursi 1 kérkueses éshté paraqitur né datén
20.5.2016 dhe regjistruar né kété gjykaté me nr. 1111-02028-00-2016, daté 15.6.2016, dhe nuk ka
ende njé vendimmartje pér té. Gijithashtu, kérkuesja ka paraqitur njé kérkesé né Gjykatén e Larté me
objekt konstatimin e shkeljes s¢ afatit té€ arsyeshém dhe pérshpejtimin e procedurave gjygésore né
gjykimin e ¢éshtjes, fillimisht né datén 14.12.2020 dhe mé pas né datén 30.12.2020, e regjistruar né



po até daté, e cila, sipas t€ dhénave té béra publike né fagen zyrtare té Gjykatés sé Larté, do té
shqyrtohet mé 3 néntor 2021.

28. Gjykata né jurisprudencén e saj e ka legjitimuar individin pér paraqitjen e kérkesave me objekt
pér mosgjykimin e ¢éshtjeve brenda njé afati té arsyeshém, edhe kur pér to nuk ishte dhéné njé
vendim pérfundimtar, ose pér mosekzekutimin e vendimit brenda afatit té arsyeshém, né kuptim té
sé¢ drejtés pér njé proces té rregullt ligjor, pér shkak se legjislacioni nuk parashikonte mjete té tjera
juridike efektive pér mbrojtjen e késaj té drejte kushtetuese (shih vendimet nr. 22, daté 29.4.2021; nr. 16,
daté 16.3.2021; nr. 69, daté 17.11.2015; nr. 12, daté 5.3.2012, té Gjykatés Kushtetuese).

29. Né datén 30.3.2017 ligjvénési ka miratuar ligjiin nr. 38/2017, “Pér disa ndryshime né Kodin e
Procedurés Civile”, i cili ka pérfshiré dispozita té reja né KPC pér afatet e arsyeshme té pérfundimit
t€ hetimit, gjykimit ose ekzekutimit t€ njé vendimi t€ formés sé preré, nenet 399/1-399/12. Me
hyrjen né fuqi t€ ndryshimeve ligjore, té parashikuara né kreun X, titulli III, pjesa e dyté, t&é KPC-sé,
Gjykata ka vlerésuar se legjislacioni vendés parashikon tashmé njé mjet juridik ankimi efektiv, i cili
garanton si pérshpejtimin e procesit gjyqésor, ashtu edhe démshpérblimin, pra ofron njé rezultat
konkret né drejtim té rivendosjes t€ sé drejtés sé shkelur pér proces gjyqésor brenda afateve té
arsyeshme ligjore (shib vendimin nr. 80, daté 18.12.2017, t¢ Gyykatés Kushtetuese).

30. Gjykata Kushtetuese ka vlerésuar se mjeti juridik, i parashikuar né nenet 399/1 e vijuese té
KPC-sé, né parim éshté efektiv, por qé té jeté i tillé edhe né praktiké, kérkesa pér konstatimin e
shkeljes dhe pérshpejtimin e procedurave, né bazé té nenit 399/6, pika 1, t&¢ KPC-sé, duhet t€
shqyrtohet me shpejtési nga gjykata (shib vendimin nr. 33, daté 1.11.2021, #& Gyykatés Kushtetuese).

31. Pér sa mé lart, bazuar né rrethanat e ¢éshtjes konkrete, Gjykata rithekson se mjetet e
parashikuara nga nenet 399/1 e vijuese té¢ KPC-sé né parim jané efektive. Pér sa i takon efektivitetit
té tyre né praktiké, Gjykata, né kéndvéshtrim té kriterit t€ shterimit t€ mjeteve juridike efektive, té
parashikuar nga neni 131, pika 1, shkronja “f”, i Kushtetutés, vleréson se duhen shqyrtuar nén dritén
e rrethanave té ¢do rasti konkret. Né kété aspekt, Gjykata mban né konsideraté edhe faktin se pér
zbatimin e mjeteve juridike té parashikuara nga KPC-ja pér konstatimin e shkeljes sé afatit té
arsyeshém dhe pérshpejtimin e procedurave, nuk ka ende njé qéndrim té konsoliduar nga gjykatat e
juridiksionit té zakonshém, duke qené se jané mijete relativisht té reja (shih vendimin nr. 33, daté
1.11.2021, & Gyykatés Kushtetuese).

32. Pérveg sa mé sipér, Gjykata ka theksuar se gjykatat e zakonshme, gjaté zbatimit té dispozitave
procedurale dhe shqyrtimit té kérkesave pér pérshpejtim, duhet té shmangin formalizmat e tepruar
dhe t'i shqyrtojné kéto kérkesa me pérparési, pérndryshe ky mjet juridik do té humbiste qéllimin pér
té cilin éshté miratuar nga ligjvénési. Né kété aspekt, gjykatat, né shqyrtimin e kétyre kérkesave,
duhet té kené parasysh kritere té tilla, si: lloji 1 sé drejtés objekt kérkimi dhe natyra e ¢éshtjes sé
themelit pér té cilén kérkohet pérshpejtimi, démi i mundshém qé mund t’1 vijé kérkuesit, kohézgjatja
e ¢éshtjes né shkallé té zakonshme té gjykimit, organizimi i brendshém i punés né gjykaté, si dhe ¢do
kriter tjetér i réndésishém, me qéllim qé mos té€ cenohet thelbi i sé drejtés pér mjet efektiv (shib
vendimin nr. 33, daté 1.11.2021, t¢ Gjykatés Kushtetuese).

33. Duke iu kthyer rastit konkret, Gjykata véren se deri né zhvillimin e seancés plenare mbi bazén
e dokumenteve né datén 28.10.2021, Gjykata e Larté nuk e kishte marré ende né shqyrtim kérkesén
pér pérshpejtim té rekursit, té paraqgitur nga kérkuesja, bazuar né nenet 399/6 e vijuese t€ KPC-sé né
datén 30 dhjetor 2020. Kjo kérkesé pér pérshpejtim, sipas nenit 399/7 té t€ njéjtit kod, duhej té
shqyrtohej nga Gjykata e Larté né dhomé késhillimi brenda 45 ditéve. Po ashtu, Gjykata konstaton
se veprimi administrativ pér kthimin e kérkesés pér pérshpejtim nga kancelari i Gjykatés sé Larté, pér
t'u nénshkruar nga njé avokat, nuk ka mbajtur né konsideraté ndryshimin e kétyre kérkesave nga
rekurset, né piképamje té pérmbajtjes, té aksesit dhe sidomos té shpejtésisé qé duhet té karakterizojé



marrjen né shqyrtim té tyre. Théné ndryshe, kérkesat pér pérshpejtim jané trajtuar njésoj si
procedurat e zakonshme té gjykimit.

34. Gjykata vleréson se veprimet administrative té kancelarit t€ Gjykatés sé Larté me shkresén e
tij nr. 3102/1 prot., daté 21.12.2020, “Kthim kérkese pér konstatim shkeljeje afati t arsyeshéns”, kané qené
njé faktor shtesé qé ka ndikuar né vonesat e shkaktuara né shqyrtimin e kérkesés sé kérkueses pér
konstatimin e shkeljes sé€ afatit té arsyeshém dhe pérshpejtimin e procedurave.

35. Né vijim, Gjykata evidenton se Gjykata e Larté ka rifilluar té funksionojé né datén 11 mars
2020 me krijimin e njé trupi gjyqésor me tre gjyqtaré, gjé qé véshtirésonte shqyrtimin me shpejtési té
kérkesés pér pérshpejtim, pasi né bazé té nenit 399/6, pika 1, shkronja “c”, t€ KPC-sé, kéto kérkesa
shqyrtohen nga njé kolegj tjetér i Gjykatés sé Larté nga ai qé shqyrton c¢éshtjen e themelit.
Megjithaté, Gjykata konstaton se ndonése numri i gjyqtaréve né Gjykatén e Larté éshté rritur né
vijim, né mars 2021 funksiononte me 7 gjyqtaré dhe prej korrikut 2021 funksionon me trup prej 9
gjyqtarésh, sérish kérkesa pér pérshpejtim, e paraqitur nga kérkuesja, nuk éshté marré né shqyrtim.

36. Pér sa mé lart, Gjykata vleréson se nga paraqitja e kérkesés pér pérshpejtim deri né ditén e
seancés plenare mbi bazé t€ dokumenteve, daté 28.11.2021, ka kaluar njé kohé relativisht e gjaté.
Vetém né datén 25.10.2021 Gjykata e Larté ka shpallur gjykimin e kérkesés pér konstatimin e
shkeljes sé afatit té arsyeshém dhe pérshpejtimin e procedurave né datén 3.11.2021, kérkesé e
paraqitur prej kérkueses fillimisht qé né datén 14.12.2020. Gjykata thekson se nése njé kérkesé
pérshpejtimi nuk shqyrtohet me shpejtési, ajo humbet géllimin e saj pér shkak té natyrés sé kétyre
procedurave, té cilat jané té ndryshme nga njé proceduré e zakonshme gjykimi. Pér kété arsye,
Gjykata do té ndalet veganérisht te sjellja e autoriteteve qé ndikon né shpejtésiné e gjykimit né rastin
konkret.

37. Nga té dhénat qé Gjykata e Larté ka paraqitur né Gjykaté, rezulton se jané 18 ¢éshtje té
regjistruara pér konstatim shkelje afati dhe pérshpejtim té procedurave, sa u pérket
mosmarréveshjeve qé jané né gjykim né Gjykatén e Larté, té cilat ndodhen né fazén e studimit.
Gjykata, referuar faqes zyrtare t€ Gjykatés sé Larté, konstaton se jané arsyetuar disa vendime me
objekt konstatimin e shkeljes sé afatit té arsyeshém dhe pérshpejtimin e procedurave pér
mosmarréveshje né kété gjykaté (shibh vendimin nr. 33, daté 1.11.2021, & Gjykatés Kushtetuese).

38. Gijykata, referuar Raportit mbi giendjen e sistemit gjygésor dhe veprimtariné e Késhillit 16 Larté Gygésor
per vitin 2020, véren se KILGJ-ja ka marré masa pér uljen e numrit té€ ¢éshtjeve té€ prapambetura dhe
rritjen e efikasitetit né Gjykatén e Larté, duke angazhuar personel ndihmés, si dhe duke marré masa
té tjera pér kété qéllim. Edhe né shkresén e Gjykatés sé Larté, dérguar pér informacion Gjykatés,
rezulton se ajo ka marré hapa konkreté, duke parashikuar njé séré masash me qéllim uljen e numrit
té ¢éshtjeve té prapambetura brenda njé kohe sa mé té shpejté, si: rritja e kapaciteteve njerézore,
inventarizimi i ¢é€shtjeve, pérpunimi deri né shqyrtimin e tyre, si dhe pérgatitja e planeve té veprimit
me géllim shqyrtimin e ¢éshtjeve sipas kronologjisé kohore dhe specifikés sé ¢éshtjes.

39. Ndérkohé qé Gjykata i ka vlerésuar masat e mésipérme g€ jané marré nga autoritetet
pérkatése, té cilat sé bashku me mjetin pérkatés té pérshpejtimit té proceseve té gjykimit 1 shérbejné
qéllimit té rritjes sé efektivitetit t€ veprimtarisé gjyqésore. Ajo thekson se ky mjet mund té jeté
efektiv né rrethana té zakonshme té organizimit dhe funksionimit té sistemit gjyqésor. Né rastin
konkret, ngrihen dyshime pér mundésité qé mjeti pérshpejtues ka pér t'iu pérgjigiur né shkallén e
duhur nevojés sé té drejtés sé individéve pér gjykim brenda afatit té arsyeshém né raport me
mundésité reale té€ sistemit gjyqésor, pér shkak té véllimit té larté té ¢éshtjeve, si dhe burimeve
njerézore dhe infrastrukturore t€ tij né térési (shih vendimin nr. 33, daté 1.11.2021, t& Gjykatés
Kushtetuese).



40. Duke marré né konsideraté rrethanat e rastit konkret, jurisprudencén e Gjykatés Kushtetuese,
Gjykata ¢mon se kérkesa pér pérshpejtim, e paraqitur nga kérkuesja, nuk éshté marré né shqyrtim me
shpejtési nga Gijykata e Larté, qé do té thoté se ky mjet juridik nuk i ka shérbyer géllimit té tij -
pérshpejtimit té procedurave ose parandalimit té tejzgjatjes sé paarsyeshme té shqyrtimit té rekursit
t€ kérkueses. Me fjalé t€ tjera, mjeti juridik “kérkesa pér pérshpejtim”, qé kérkuesja ka pasur né
dispozicion, sipas nenit 399/6 t¢ KPC-sé, nuk ka qené efeksiv, pér rrjiedhojé Gijykata vleréson se
kérkuesja e ka pérmbushur kriterin e shterimit té mijetit juridik.'

41. Pér sa i pérket pretendimit té kérkueses pér detyrimin e Gjykatés sé Rrethit Gjyqésor Tirané
qé t'1 paguajé démshpérblim, si pasojé e mosshqyrtimit t€ ¢éshtjes brenda njé afati té arsyeshém nga
Gjykata e Larté, bazuar né praktikén e GJEDN]J-sé né raste té ngjashme, Gjykata vleréson se, bazuar
né nenin 131 t€ Kushtetutés, ky pretendim i kérkueses nuk bén pjesé né juridiksionin e saj.

42. Né lidhje me kriterin tjetér, até té respektimit té afatit té paraqitjes sé kérkesés, bazuar né
nenin 71/a, pika 1, shkronja “b”, t€ ligjit nr. 8577/2000, Gjykata véren se né kushtet e njé shkeljeje
qé vazhdon té ekzistojé, pavarésisht se nuk ka vendim pérfundimtar pér kérkesén pér konstatimin e
shkeljes sé afatit té arsyeshém dhe pérshpejtimin e procedurave, kérkueses i lind e drejta t’i drejtohet
Gjykatés né ¢do kohé pérgjaté periudhés qé shkelja vazhdon. Né rastin konkret afati éshté tejkaluar
dhe, né kété kuptim, kérkuesja legjitimohet edhe ratione temporis.

43. Pér sa 1 takon legjitimimit ratione materiae, Gjykata vleréson se né véshtrim té neneve 42 dhe
131, pika 1, shkronja “f”, té¢ Kushtetutés, pretendimi pér kohézgjatjen e paarsyeshme té procesit té
themelit pérbén objekt vlerésimi pér kontrollin kushtetues.

B. Pér shqyrtimin e ¢éshijes brenda njé afati 1¢ arsyeshém

44. Kérkuesja pretendon se i éshté cenuar e drejta e gjykimit brenda njé afati té arsyeshém, né
vecanti né Gjykatén e Larté, e garantuar né nenin 42 t€ Kushtetutés dhe nenin 6 t¢ KEDN]J-sé, pér
sa 1 pérket procesit té themelit té ¢éshtjes, pér shkak té kalimit té afatit té arsyeshém 2-vjegar, té
parashikuar né nenin 399/2, pika 1, shkronja “b”, t¢ KPC-sé.

45. Subjekti 1 interesuar, BKT-ja, ka prapésuar se vonesat e gjata né shqyrtimin e ¢éshtjeve
konkrete jané rrjedhojé e njé problematike té pérgjithshme qé i pérkasin zhvillimit té proceseve
ligjore té reformés né sistemin e drejtésisé dhe se mosveprimi i gjykatés nuk ka ndodhur pér shkaqe
subjektive qé lidhen me vlerésime dhe géndrime abuzive té gjyqtarit, referuar standardeve té
pércaktuara nga GJEDN]-ja.

46. Sipas nenit 42 té¢ Kushtetutés, kushdo, pér mbrojtjen e té drejtave, té lirive dhe té interesave té
tij kushtetues dhe ligjoré, ose né rastin e akuzave té ngritura kundér tij, ka té drejtén e njé gjykimi té
drejté dhe publik brenda njé afati té arsyeshém nga njé gjykaté e pavarur dhe e paanshme e caktuar
me ligj.

47. Sipas jurisprudencés sé Gjykatés, e drejta pér njé proces té rregullt ligjor, pjesé e té cilit éshté
edhe gjykimi brenda njé afati té arsyeshém, luan njé rol qendror né sistemin e mbrojtjes sé té drejtave
t€ njeriut (shib vendimin nr. 18, daté 19.7.2005, t& Gjykatés Kushtetuese). Kjo dispozité vendos detyrimin
pér organizimin e sistemit ligjor né ményré té tillé qé gjykatat t€ plotésojné kérkesat e standardeve
pér njé proces té rregull ligjor, pérfshiré kétu edhe até t€ gjykimit brenda afatit t€ arsyeshém. Né kété
drejtim, gjykatat kané pér detyré té sigurojné qé té gjitha subjektet g€ marrin pjesé né proces té sillen
né ményré qé t€ evitojné ¢do vonesé t€ panevojshme (shib vendimet nr. 42, daté 25.5.2017; nr. 22, daté
20.3.2017; nr. 12, daté 5.3.2012, & Gpykatés Kushtetuese).

48. Gjykata, lidhur me kérkesat pér konstatimin e cenimit té sé drejtés kushtetuese pér njé proces
té rregullt ligjor, si pasojé e mosgjykimit té ¢éshtjes brenda afatit té arsyeshém, ka theksuar se
arsyeshméria e zgjatjes sé procesit duhet té vlerésohet sipas rrethanave té vecanta té ¢éshtjes, duke

! Votuan kundér anétarét F. Papajorgji dhe A. Binaj.



pasur parasysh sidomos sjelljen e kérkuesit dhe rrezikun qé passjell pér t€ kjo tejzgjatje e afateve té
gjykimit, kompleksitetin e ¢éshtjes, si dhe sjelljen e autoriteteve (5bih vendimet nr. 16, daté 16.3.2021; nr.
76, daté 4.12.2017, t¢ Gjykatés Kushtetuese).

t. Perindba gé dubet marré né konsideraté

49. Gijykata ka vlerésuar se kohézgjatja e procesit normalisht llogaritet nga momenti i fillimit té
procesit gjyqésor, deri né momentin kur jepet vendimi (5bib vendimin nr. 83, daté 30.12.2015, té Gjykatés
Kushtetuese).

50. Lidhur me periudhén gé dubet marré né konsideraté, Gjykata véren se pretendimet e kérkueses pér
cenimin e sé drejtés pér njé proces té rregullt ligior lidhen me periudhén nga data 20.5.2016, kur
rekursi éshté paraqitur né Gjykatén e Larté, deri ditén e gjykimit nga Gjykata, kur rekursi 1 kérkueses
ende nuk éshté marré né shqyrtim.

51. Pér sa i takon gjykimit t¢ mosmarréveshjeve civile, me ndryshimet e vitit 2017, Gjykata véren
se KPC-ja né nenin 399/2 ka parashikuar afatet e arsyeshme, duke pércaktuar qartésisht se ¢éshtjet
civile né gjykatén e shkallés sé paré, né apel dhe né Gjykatén e Larté duhet té shqyrtohen né secilin
proces brenda njé afati 2-vjecar. Neni 109 i ligjit nr. 38/2017 (dispozité kalimtare), parashikon se pér
céshijet qé kané gené né gjykim né datén e hytjes né fuqi t€ neneve 399/1-399/12 t&¢ KPC-sé, afati
kohor 1 parashikuar pér gjykimin e ¢éshtjes civile shtyhet me 1 vit e 6 mua,j.

52. Gjykata konstaton se rekursi 1 kérkueses éshté paraqitur qé né datén 20.5.2016. Né kété
kuptim, kérkuesja ka pasur pritshméri se shqyrtimi i ¢éshtjes sé saj nuk do té vonohej pértej afateve
ligjore té lartpérmendura.

53. Pér sa mé lart, Gjykata vleréson se prima facie né rastin konkret ka njé tejzgjatje t€ procedurave
gjyqésore. Né kété kontekst, pér té arritur né konkluzionin nése né rastin konkret jemi pérpara
cenimit té sé drejtés pér gjykim brenda njé afati té arsyeshém, duhet té analizohen elementet e tjera.

it. Sjellja/ interesi pér kérkuesen dhe rrezikun gé passjell tejzgjatia e procedurave pér té

54. Gjykata né jurisprudencén e saj éshté shprehur se vlerésimi i sjelljes éshté njé element
pércaktues 1 kohézgjatjes sé€ arsyeshme té procedimeve, duke u analizuar rrethanat nése kérkuesi ka
vepruar né pérputhje me té drejtat procedurale, duke shfaqur ose jo interes té vazhdueshém pér
gjykimin e ¢éshtjes brenda njé afati sa mé t€é pérshtatshém pér té dhe nése ai éshté béré shkak ose ka
shkaktuar vonesa né kété drejtim (shib vendinzin nr. 69, daté 17.11.2015, t¢ Gjykatés Kushtetuese).

55. Sipas GJEDN]-sé, sjellja e kérkuesve pérbén njé faktor objektiv qé duhet té merret parasysh
pér vlerésimin nése éshté tejkaluar koha e arsyeshme, sipas kérkesave t€ nenit 6, paragrafi 1, té
Konventés (shih Humen kundér Polonisé [GC], 15 tetor 1999, § 66). Disa kategori ¢éshtjesh, pér shkak té
natyrés sé€ tyre, kérkojné pérshpejtim té posacém gjykimi né procedurat vendése. Né kéto raste duhet
té merret parasysh ajo ¢faré pérbén rrezik pér pozitén e kérkuesit né procesin gjyqésor. Prandaj éshté
thelbésore té trajtohen me shpejtési té veganté ¢éshtjet qé kané t€ béjné me kujdestariné (shib
Tsikakis kundér Germanisé, 10 shkurt 2011, §§ 64 dbe 68; Nuntinen kundér Finlandés, 27 gershor 2000, §
110), punésimin (shib Thlimmenos kundér Gregisé |GC], 6 prill 2000, paragrafét 60 dhe 62), “sémundje té
pashérueshme” dhe “jetégjatési mé té shkurtér” (A. dhe 1¢ terét kundeér Danimarkés, 8 shkurt 1996, §§
78-81; X kunder Francés, 31 mars 1992, § 47).

56. Duke 1u kthyer rastit né shqyrtim, Gjykata véren se kérkuesja ka vepruar né pérputhje me té
drejtat procedurale dhe nuk rezulton té€ jeté béré shkak ose té keté shkaktuar vonesa né kété drejtim.
Pér sa i pérket kriterit té interesit pér kérkuesen dhe rrezikut qé passjell tejzgjatja e procedurave pér
té, Gjykata vleréson se ¢éshtja konkrete éshté e njé natyre té tillé qé interesi i kérkueses nga
kohézgjatja e tepruar e procedurave gjygésore nuk rrezikohet né shkallé té konsiderueshme, pér sa
kohé qé né padiné e saj ajo ka kérkuar detyrimin e shoqérisé sé paditur, “Banka Kombétare
Tregtare” sh.a., pér shpérblimin e démit pasuror e jopasuror té shkaktuar nga veprimet me faj dhe



fitimin e munguar, si dhe pér kamatat ligjore sipas normés Tribor njéditor té vendosur nga Banka e
Shqipérisé, deri né datén e ekzekutimit té€ vendimit té gjykatés.

57. Po ashtu, sikurse kané arsyetuar Gjykata e Rrethit Gjyqésor Tirané dhe Gjykata e Apelit
Tirané, ndér t€ tjera, nuk ka rezultuar qé kérkuesja té keté pésuar dém pasuror nga veprimet e palés
s¢ paditur, pér t€ cilat pretendon se kané shkaktuar moslidhjen né vijimési té kontratave té
métejshme t€ shérbimit me shoqériné “Korporata Elektroenergjetike Shqiptare” sh.a. dhe
Operatorin e Sistemit t€ Transmetimit, duke gené se nuk u vértetua t€ jené béré bisedime, kérkesa
ose marréveshje paraprake pér ndonjé kontraté shérbimi pér urdhra ekzekutimi té tjeré. Ndérkohé,
nga ana tjetér, veté shoqérité “CEZ” sh.a. dhe “Korporata Elektroenergjetike Shqiptare” sh.a. kané
nénshkruar njé “Marréveshje bashképunimi pér fillimin e ekzekutimit vullnetar té detyrimeve té
njohura dhe pezullimin e procedurave té ekzekutimit té detyrueshém”. Po késhtu, Gjykata véren se
kérkuesja éshté person juridik dhe procesi pér té cilin ka iniciuar procedurat gjyqésore éshté civil, 1
cili nuk ka té béjé me interes t€ ngushté vetjak, té tillé q¢é do té diktonte shqyrtimin me pérparési té
tij. Sipas praktikés s¢ GJEDN]-sé€, disa kategori ¢éshtjesh, pér shkak té natyrés sé tyre, kané pérparési
né radhén e shqyrtimit, si¢ jané ato qé kané té béjné me pensionin, kujdestariné ose raste té tjera té
ngjashme, pér té cilat mund té tregohet njé kujdes mé i madh.

58. Nga ana tjetér, nga piképamja e shpejtésisé né gjykim, Gjykata evidenton se #é parim ¢éshtjet
civile paraqiten mé pak prioritare né raport me ¢éshtjet penale, qé kané t€ béjné me kufizimin e lirisé
sé¢ individit dhe ato administrative, té cilat veté ligjvénési 1 ka pércaktuar si ¢éshtje qé kérkojné
shpejtési né gjykimin e tyre, duke parashikuar afate mé t€ shpejta gjykimi. Po késhtu, pa paragjykuar
rastet e ¢éshtjeve civile, té cilat paragesin natyré urgjente, Gjykata konstaton se ¢éshtja civile e
kérkueses lidhet me shpérblimin e démit té shkaktuar gjaté procedurés sé ekzekutimit té titullit
ekzekutiv midis dy shoqérive tregtare dhe, si¢ u parashtrua mé lart, tejzgjatja nuk paraqet njé shkallé
té konsiderueshme rreziku.

59. Né pérfundim, Gjykata ¢mon se né rastin konkret, tejzgjatja e procedurave gjygésore nuk
paraqget njé shkallé té konsiderueshme rreziku pér interesin e kérkueses.

ui. Kompleksiteti i géshtjes

00. Gjykata ka theksuar se pér vlerésimin e kompleksitetit té procedimeve duhet té kené réndési
té gjitha aspektet e ¢éshtjes, pérfshiré objektin e ¢éshtjes, faktet e kundérshtuara dhe volumin e
provave shkresore. Kompleksiteti i ¢éshtjes, né balancé me parimin e sigurimit té administrimit té
pérshtatshém té drejtésisé, mund té justifikojé kohézgjatje kohore té konsiderueshme (shib vendimet nr.
16, daté 16.3.2021; nr. 32, daté 30.3.2017; nr. 12, daté 5.3.2012, t& Gjykatés Kushtetuese). Ajo ka theksuar,
gjithashtu, se kompleksiteti i ¢éshtjes lidhet me njé séré faktorésh, si¢ jané natyra e fakteve dhe
provave té ¢éshtjes, aspekte t€ ligjit ose ndérthurjes sé ligjeve apo akteve, numri 1 paléve
pjesémarrése né proces (shib vendimin 33, daté 1.11.2021, & Gjykatés Kushtetuese).

61. Né rastin konkret, Gjykata, veg faktit se mosmarréveshja objekt gjykimi éshté e natyrés civile,
véren, gjithashtu, se palé ndérgjyqése né kété proces jané kérkuesja, BKT-ja dhe KESH-i, té cilét
jané persona juridiké qé kané mosmarréveshje pér procedurén e ekzekutimit té njé titulli ekzekutiv
gjaté njé veprimtarie tregtare. Objekti i gjykimit lidhet me pretendimin pér shpérblimin e démit
pasuror e jopasuror t€ shkaktuar kérkueses, fitimin e munguar dhe kamatat ligjore pérkatése, pér
llogaritjen e té cilave gjaté shqyrtimit t€ késaj c¢éshtjeje éshté kryer edhe ekspertizé ekonomike.
Gjykata né vijim konstaton se procedurat para Gjykatés sé Rrethit Gjyqésor Tirané kané zgjatur
péraférsisht 11 muaj, periudhé gjaté sé cilés jané zhvilluar 14 seanca gjyqésore. Po ashtu, procedurat
para Gjykatés sé Apelit Tirané kané zgjatur rreth 12 muaj.

02. Pér sa mé sipér, Gjykata vleréson se shqyrtimi 1 ¢éshtjes nga Gjykata e Larté paraqet elemente
kompleksiteti.



w. Sjellja e antoriteteve

03. Gjykata ka theksuar se neni 42 i Kushtetutés, si dhe neni 6 i KEDN]J-sé vendosin detyrimin
pér organizimin e sistemit ligjor t€ vendit né ményré té tillé qé gjykatat té plotésojné kérkesat e
standardeve pér njé proces té rregull ligjor, pérfshiré kétu edhe até té gjykimit brenda afatit té
arsyeshém. Né kété drejtim, gjykatat kané pér detyré t€ sigurojné qé té gjitha subjektet qé marrin
pjesé né proces té sillen né ményré qé té evitojné ¢do vonesé té panevojshme (shih vendimet nr. 16, daté
16.3.2021; nr. 76, daté 4.12.2017; nr. 22, daté 20.3.2017; nr. 12, daté 5.3.2012, t¢ Gjykatés Kushtetuese).
Ngarkesa e gjykatave nuk éshté argument kushtetues qé mund té€ justifikojé mosgjykimin e ¢éshtjeve
brenda afateve t€ pércaktuara nga ligivénési. Hyrja né fuqi e njé ligji kushtézon hytjen né fuqi té
normave té prodhuara prej tij ose, e théné ndryshe, zbatueshmériné e tyre nga ana e té gjitha
organeve, pérve¢ rasteve kur ligji parashikon ndryshe. Né té kundért, éshté detyré e ligjvénésit té
marré masat dhe té gjejé mjetet e duhura pér ndryshimin e gjendjes faktike (vonesés né shqyrtimin e
¢éshtjeve né Gijykatén e Larté), me qéllim qé ligjet té zbatohen dhe gjykatat e té gjitha niveleve té
tunksionojné normalisht (5hzh vendimet nr. 81, daté 28.12.2015; nr. 69, daté 17.11.2015, t¢ Gpykatés
Kushtetuese).

04. Né vlerésimin e kohézgjatjes sé pérgjithshme té procedurave, Gjykata ka vlerésuar té tregojé
njé qasje mé té€ kujdesshme, duke pasur parasysh ndryshimet qé solli reforma né sistemin e drejtésisé
né vendin toné dhe efektet e saj, vecanérisht lidhur me plotésimin e numrit té gjyqtaréve né gjykata
dhe numrin e madh té ¢éshtjeve né pritje pér t'u shqyrtuar. Megjithaté, Gjykata ka theksuar se
parashikimi i njé reforme té késaj natyre nuk mund té justifikojé vonesat, pasi shteti éshté i detyruar
t€ organizojé hyrjen né fuqi dhe zbatimin e masave qé shmangin tejzgjatjen e shqyrtimit t€ ¢éshtjeve
né pritje. Né kété drejtim, akumulimi i pérkohshém i ¢éshtjeve nuk e ngarkon shtetin me pérgjegjési,
me kusht qé ky i fundit té keté ndérmarré veprime t€ menjéhershme qé synojné pérmirésimin e
situatés pér t€ zgjidhur njé situaté té kétij lloji. Pavarésisht se ka disa metoda qé mund té zbatohen
nga gjykatat pér té nxitur pérkohésisht pérshpejtimin e gjykimit té ¢éshtjeve, nése edhe njé zgjidhje e
tillé rezulton né tejzgjatje dhe kthehet né njé problem té organizimit strukturor, atéheré shteti duhet
té sigurojé miratimin e masave mé efektive dhe t€ organizojé sistemin gjyqésor, né ményré qé té
garantohet e drejta pér t€ marré njé vendim pérfundimtar brenda njé periudhe té arsyeshme (shzh
vendimin nr. 33, daté 1.11.2021, t& Gpykatés Kushtetuese).

05. Gjykata ka vérejtur se Gjykata e Larté ka marré hapa konkreté, duke parashikuar njé séré
masash me géllim uljen e numrit té ¢éshtjeve té€ prapambetura brenda njé kohe sa mé té shpejté.
Gjithsesi, edhe né kété rast, Gjykata rithekson se masat e marra nga autoritetet shqiptare nuk jané té
mjaftueshme, pérderisa procedurat né Gjykatén e Larté po zgjasin tej afateve té arsyeshme (5hib
vendimin nr. 33, daté 1.11.2021, t¢ Gjykatés Kushtetuese).

006. Pér sa mé lart, sa i takon sjelljes sé autoriteteve, Gjykata vleréson se situata nuk éshté né
nivelet e duhura té eficiencés dhe efikasitetit t€ masave té deritanishme té marra nga autoritetet qé
mund té conin né evitimin e tejzgjatjes sé procedurave gjyqésore.

07. Né pérfundim, né rastin konkret, edhe pse duket se deri diku ka njé tejzgjatje té€ procesit,
Gjykata, duke pasur parasysh rrethanat e ¢éshtjes, kompleksitetin e saj, rrezikun né njé shkallé jo té
konsiderueshme pér interesin e kérkueses, si dhe numrin e larté té ¢éshtjeve né Gjykatén e Larté, né
pritje pér t'u gjykuar nga njé numér i reduktuar gjyqtarésh, vleréson se nuk ka cenim té sé drejtés pér
njé proces té rregullt ligjor si pasojé e mosshqyrtimit té ¢éshtjes brenda njé afati té arsyeshém. Pér
rrjedhojé, kérkesa duhet té rrézohet.

PER KETO ARSYE,



Gjykata Kushtetuese e Republikés sé Shqipérisé, né mbéshtetje t€ neneve 131, pika 1, shkronja
“t” dhe 134, pika 1, shkronja “i”’, t&¢ Kushtetutés, si dhe neneve 71 dhe 72 té ligjit nr. 8577, daté
10.2.2000, “Pér organizimin dhe funksionimin e Gjykatés Kushtetuese té Republikés sé Shqipérisé”,
té€ ndryshuar, njézéri,

VENDOSI:

1. Rrézimin e kérkesés.

Ky vendim éshté pérfundimtar, i formés sé preré dhe hyn né fuqi ditén e botimit né Fletoren
Zyrtare.

Marré mé 1.11. 2021.

Shpallur mé 1.12.2021.

Kryetare: Vitore Tusha

Anétaré: Fiona Papajorgji, Marsida Xhaferllari, Pérparim Kalo, Altin Binaj, Elsa Toska, Sonila
Bejtja



